
	ВИЛЬЯМ ШЕКСПИР

	"Соёл утга зохиол" сонины 1959 оны № 17-д хэвлүүлсэн эхээс

	Цогт охин тэнгэр сангийн захиалгаар Цагаан бамбарууш хэвлэлийн газарт 2026 онд цахим хэлбэрт хөрвүүлэв.

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	ВИЛЬЯМ ШЕКСПИР

	 

	Төрсний нь 395 жилийн ойд

	 

	Хуучин феодалын үйлдвэрлэлийн арга хөрөнгөтний үйлдвэрлэлийн аргаар солигдон, Америк тивийг нээн далайн аяллын их усан замууд гаргаж, төмөрлөгийг шинэ аргаар боловсруулж, ном хэвлэлийг машинаар хэвлэх зэрэг аугаа их өөрчлөлт болж байх үеэр Английн жүжгийн их зохиолч Вильям Шекспир Стретфорд хотод 1564 оны 4 дүгээр сарын 23-нд төрснөөс хойш 395 жилийн ой өнөөдөр болж байна.

	Түүний эцэг Жон Шекспир ихээхэн хөрөнгөтэй, бээлийчин мэргэжилтэй, шашны харанхуй бүдүүлэг ёсыг үзэн яддаг хүн байв.

	Залуу хүү Шекспир тэр үед Англид хамгийн тэргүүн зэрэгт орж байсан «үсгийн дүрмийн» сургуульд орж, латин, грек болон эртний ардын аман зохиол, түүх утга зохиол судалжээ.

	Стретфорд, Лондон Ирланд хоёрын хоорондох замын уулзуур хот байсан учир тэнд театрын жүжигчид олонтоо ирж жүжиг тоглодог байсныг бяцхан Шекспир их сонирхон хардаг байв.

	Вильям Шекспир сургууль төгсгөөд тэндээ багшийн туслахаар ажиллаж байв. Шекспир 1587 оны орчим Лондонд сууж, театрын ажилд оров.

	1593 онд Бербежийн удирдсан бүлгэмд орж жүжигчин, найруулагч, зохиолчийн ажил гүйцэтгэж эхлэв. 1590 оноос эхлэн өөрөө жүжиг бичих, бусдын зохиол засварлаж найруулан тавих ажил хийж, жүжигт өөрөө тоглож байсан боловч төдий л алдаршсангүй.

	Харин бичсэн зохиол нь түгж олны анхаарал татан, жүжгийн зохиолч, яруу найрагчийн хувьд их алдаршжээ.

	1592 онд театр сонирхогч залуу баячуудын бүлгэмд ойртож гүн Саутгемптонтой танилцан нөхөрлөж түүнд дурсган «Венера ба Адонис», «Алдраа алдсан эмэгтэй Лукрец» гэдэг хоёр найраглал болон 14-т шүлгийн түүвэр гаргав.

	Шекспир Лондонд байхдаа эцэлтгүй зүтгэж жилдээ нэгээс хоёр жүжгийн зохиол бичихийн хамт боловсролоо байнга дээшлүүлж франц, итали хэл сурав.

	Шекспир ард түмний аж байдлыг сайн судалж гүнзгий ойлгоод ард олны амьдралтай нягт холбоотой яруу сайхан зохиол олныг бичсэн байна. Шекспир хоёр найраглал, 14-т шүлгийн түүвэр, хэд хэдэн ердийн шүлгээс гадна 37 жүжгийн зохиол бичсэн нь агуулга, сэдвийн хувьд олон янз юм. Шекспирийн үед жүжгийн зохиолыг хошин жүжиг (жаргалаар дуусдаг төгсгөлтэй байдаг), эмгэнэлт жүжиг (уй гаслант төгсгөлтэй), тэмдэглэл жүжиг гэж гурав хуваадаг байлаа. Шекспир, дээр заасан гурван хэлбэрээс ондоо эмгэнэл инээдэмт жүжиг бас зохиодог байлаа.

	Шекспирийн уран бүтээл гурван үед хуваагдана. Нэгдүгээр (1591— 1601) үед нь үзсэн хүний сэтгэлд сайн сайхан баяр баясгалан төрүүлдэг гурван хэсэгт «VI Генрих», «III Ричард», «Ван Иоанн», «II Ричард», хоёр хэсгээс бүрдсэн «IV Генрих», «V Генрих» гэх зэрэг бүх тэмдэглэл жүжиг нь ордог. Үүний хамтаар хурц, хөгжилтэй, уянгаар чимэглэсэн нэлээд алдартай «Зуны шөнийн зүүд», «Венецийн худалдаачин», «Уиндзорынхон», «Ам бардам гуя шалдан», «Танд энэ ямар санагдана вэ?», «Арван хоёр дахь шөнө» гэх мэтийн хошин жүжиг, түүнчлэн «Ромео, Жульетта хоёр», «Юлий Цезарь» гэдэг хамгийн алдарт хоёр эмгэнэлт жүжгээ зохиосон байна.

	Шекспир уран бүтээлийнхээ хоёр дахь (1601—1608) үед эмгэнэлт жүжиг хэрхэн бичих тухай асар том асуудал шийдвэрлэв. Амьдралын үнэн байдлыг түшиглэсэн Шекспир харанхуй эмгэнэлээр дүүрсэн «Гамлет», «Отелло», «Ван Лир», «Макбет», «Антоний ба Клеопатра», «Кориолан», «Тимон Афинский» гэх зэрэг алдарт эмгэнэлт, жүжгээ бүтээсэн юм.

	Шекспир уран бүтээлийнхээ гурав дахь (1608—1612) үед «Перикл», «Цимбелин», «Өвлийн домог», «Шуурга» гэдэг эмгэнэл - инээдмийн хошин жүжиг зохиожээ.

	Шекспирийн уран бүтээл нь хоцрогдсон бүдүүлэг ван, хаадын харгис амьдрал, ядуучуудыг мөлжин зовоож байгаа тэдний аргыг хатуу дайчин шүүмжлэн эсэргүүцэж, харгисуудын эсрэг өөрсдийн эрх чөлөөний төлөө тэмцэж ирээдүйн сайн сайхныг мөрөөдөн байгаа ард түмний хүсэл зоригийг хэнээс ч илүү хурц, хошин, уран чадварлагаар харуулсан учир удах тутам улам алдаршиж, улс болгонд түгэн дэлгэрч олны сонирхол татан сэтгэл баясгасаар байна.

	Шекспир уран бүтээлээ ард түмний амьдрал мөрөөдөлтэй нягт холбож түүндээ ардач үзлийг гүнзгий нэвтрүүлснээрээ үхэшгүй мөнх болгожээ.

	 

	⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	— хэвлэгдсэн номыг цахим хэлбэрт оруулах,

	— цахимд оруулсан номыг ариутган шүүх,

	— цахим технологийн тоног төхөөрөмж авах,

	— цахим номын санг өргөжүүлэх,

	— цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

